ԱՄՓՈՓԱԹԵՐԹ 
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի  N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՈՒԹՅԱՆ ՈՐՈՇՄԱՆ ՆԱԽԱԳԾԻ

	 ՀՀ ֆինանսների նախարարություն
	16.10.2024թ.

	
	N 01/8-3/21552-2024

	          ՀՀ ֆինանսների նախարարությունը քննարկել է Ձեր 04.10.2024թ.                       N ՎԿ/3-07/1650-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու, ինչպես նաև գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագիծը (այսուհետ՝ Նախագիծ), և հայտնում է հետևյալը.
Նախագծով առաջարկվում է ՀՀ 2024 թվականի պետական բյուջեով ՀՀ վիճակագրական կոմիտեի կողմից իրականացվող 1143 ծրագրի «11005. Հերթական գյուղատնտեսական համատարած հաշվառման նախապատրաստման և անցկացման միջոցառումների իրականացում» միջոցառման շրջանակում գնման արդյունքներով՝ գովազդային ծառայությունների (բաներների պատրաստում և տեղադրում) մասով, քանակի կրճատմամբ պայմանավորված, տնտեսված միջոցները՝ շուրջ 1.6 մլն դրամի չափով ուղղել ՀՀ կառավարության պահուստային ֆոնդ:
 Այս կապակցությամբ հայտնում ենք, որ Նախագծի 2-րդ կետով նախատեսվում է թույլատրել ՀՀ վիճակագրական կոմիտեին մասնակի լուծել «ԲԻ ԹՈՒ ՋԻ» ՍՊԸ-ի հետ 01.02.24թ. կնքված ՀՀ ՎԿ-ԷԱՃԾՁԲ-2024/4-3 ծածկագրով պայմանագիրը, ինչպես նաև փոփոխություն կատարել հիշյալ պայմանագրի տեխնիկական բնութագրում: 
ՀՀ կառավարության 04.05.2017թ. N 526-Ն որոշմամբ հաստատված կարգի (այսուհետ՝ Կարգ) 33-րդ կետի 9-րդ ենթակետի համաձայն՝ պայմանագրով սահմանվում է, որ պայմանագիրը չի կարող փոփոխվել կողմերի պարտավորությունների մասնակի չկատարման հետևանքով կամ ամբողջությամբ լուծվել՝ կողմերի փոխադարձ համաձայնությամբ՝ բացառությամբ Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցման դեպքերի: Ընդ որում, պայմանագրի կողմերի պարտավորությունների մասնակի չկատարման կամ ամբողջությամբ լուծման կողմերի փոխադարձ համաձայնությունն անհրաժեշտ է ձեռք բերել՝ նախքան ՀՀ օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցումը: 
Ելնելով վերոգրյալից և նկատի ունենալով, որ պայմանագիրը Կարգի վերոհիշյալ դրույթի համաձայն մասնակիորեն կամ ամբողջությամբ լուծելու հիմքով գնումների պլանում նվազեցումներ կատարելու համար բացակայում է ՀՀ կառավարության կողմից թույլտվությունը ստանալու անհրաժեշտությունը, ուստի առաջարկում ենք խմբագրել նախագիծը և որպես ավելորդ դրույթ հանել նախագծի 2-րդ կետը: 
Միաժամանակ հայտնում ենք, որ. 
- Նախագծի նախաբանում Կարգի 33-րդ կետի 9-րդ ենթակետին հղում կատարելու անհրաժեշտությունը բացակայում է, հաշվի առնելով, որ տվյալ կետը չի հանդիսանում լիազորող նորմ:
         - N 2 հավելվածի աղյուսակում «1139. ՀՀ կառավարության պահուստային ֆոնդ» տողից առաջ անհրաժեշտ է ավելացնել «ՀՀ կառավարություն» բառերը և համապատասխան ֆինանսական ցուցանիշը:
	Ընդունվել է: 
 Նախագծում կատարվել են  համապատասխան փոփոխություններ:

